
Ni multe enmanigas per Esperanto

rarajn kaj valorajn spertojn

Vespere la 24-an de januaro en Nagoja Esperanto-

Centro prelegis d-ro Markus Gébor, hungaro, kiu antati 30
jaroj logis en Nagojo kaj studis en Nanzan- Universitato. D-ro Markus Gabor kaj Hideko

Ci-foje li veturis unue al Koreio por partopreni en
Internacia esperanto- Renkontigo de Meditado, al kiu li estis invitita, kaj revenvoje li
vizitis Japanion, kaj profitante tiun okazon, li decidis revidi Nagojon.

La temo de lia prelego estis “Esperanto kaj mi”. Pli ol dek homoj atiskultis lin. Dum
du horoj 1i parolis pri sia vivo kiel esperantisto. Pere de lia prelego mi eksciis, ke 1i tre
amas Japanion kaj la esperantistojn, kiuj ege subtenis lin tiu-tempe. La vizito al Nagojo
Sajnas esti nostalgia vojago pri liaj junaj tagoj. En Hungario la konstruajoj kaj stratoj ¢iam
restas samaj, malgral la granda Sangigo politika kaj ekonomia dum la pasintaj 30 jaroj, sed
en Nagojo ege Sangigis intertempe la urba aspekto. Por trovi la lokon, kie li iam logis, li
bezonis du horojn, malgraii ke li kunportis detalan mapon, li diris.

Antatl la unua vojago al Japanio li vivis sub la komunisma regimo. En tiu situacio
studi en aliaj landoj ali vojagi eksterlanden estis tre malfacile, sed post penaj klopodoj li
sukcesis efektivigi sian revon veni al Japanio. En japanio li travivis nekredeblajn
avantajajn spertojn, renkontis multajn esperantistojn, kiuj estis pretaj helpi lin, sed
Esperanton li ne estis ellerninta en sia lando. Mirige survoje al Jokohamo per trajno kaj
Sipo dum du semajnoj li lernis nian lingvon kaj datrigis la lernadon plu en Japanio.

Unue li restis en Kioto mallonge, kaj poste 1i venis al Nagojo kiel stipendiulo de s-ro
WASEDA Yutaka, estro de Entrepreno de “Verda Stelo”, kaj studis la japanan lingvon kaj
kulturon en Nanzan-Universitato.

Kaj pli miriga estas la fakto, ke dank’al Esperanto kaj la spertoj akiritaj en Japanio, li
faris, reveninte en sian hejmlandon, brilan karieron kiel altranga oficisto en la §tata petrol-
organizo. Auiskultinte lian prelegon, mi rimarkis kaj konkludis, ke Esperanto povas doni al
ni diversajn trezorojn. Kvankam ni ne gajnas monon el Esperanto, ni multe enmanigas
rarajn kaj valorajn spertojn, kiujn oni ne povas aceti.

Post la prelego ni vespermangis kune en najbara restoracio. Estis tre kontentiga
vespero por mi. Dankon al ¢iuj, kiuj arangis la preleg-vesperon ! Hideko

